
ᑐᓐᓂᖁᑕᐅᔪᖅ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒻᒪᔨᖏᓐᓄᑦ ᐱᔾᔪᑎᒋᓪᓗᒍ 
  

ᖃᐅᔨᒪᑎᑦᑎᔾᔪᑎ:      ᐃᓱᒪᓕᐊᒃᓴᖅ: X 

 

ᐱᔾᔪᑕᐅᔪᖅ:  ᐊᖏᖅᑕᐅᖁᓪᓗᒍ ᐊᑐᓕᖁᔭᐅᔪᖅ ᐊᐅᓚᑦᓯᔾᔪᑕᐅᓂᐊᖅᑐᑦ ᐸᕐᓇᐅᑏᑦ 

ᑐᓗᒐᖓᔪ ᕿᓐᓂᖅᑕ ᖁᐸᓄᐊ ᑲᓇᑕᒥ, ᒪᓕᓪᓗᒋᑦ ᓂᖅᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ 

ᐱᖁᔭᖅ. 

 

ᖃᓄᐃᓕᖓᓚᐅᕈᓯᖓ: 

 

ᑐᓗᒐᖓᔪᖅ ᕿᓐᓂᖅᑕ ᖁᐸᓄᐊ ᐊᖏᓗᐊᕋᓂ ᓂᓪᓕᐊᓲᑦ ᐃᓐᖏᖅᑐᑎᑐᑦ ᑎᖕᒥᐊᖅ 

ᓇᓂᔭᐅᔪᓐᓇᕐᑐᑦ ᑭᓯᐊᓂ ᐅᐊᓐᓈᓂ ᒥᐊᓕᒐᐃᑦ ᐊᒻᒪᓗ ᓄᓕᐅᕐᑎᓪᓗᒋᑦ ᓇᓂᔭᐅᓲᑦ 

ᐱᕈᕐᑐᖃᓪᓚᕆᑦᑐᒥ ᑲᓇᑕᐅᑉ ᐊᕕᑦᑐᕐᓯᒪᔪᖁᑎᖏᓐᓂ (ᐊᔾᔨᖑᐊᖅ 1) ᑕᑯᓗᒍ.  

ᓇᓂᔭᐅᓂᕐᓴᐅᓲᖑᒐᓗᐊᕐᑎᓪᓗᒋᑦ ᐱᕈᕐᑐᖃᓪᓚᕆᑦᑐᒥ  ᑭᓪᓕᐊᓂ ᓇᐹᕐᑐᖃᓖᑦ ᓄᓇᖏᓂ 

ᐃᓚᖏᑦ ᑕᑯᔪᖃᖃᑦᑕᕐᓯᒪᔪᖅ ᓄᓇᕘᒥ.  ᐊᕐᕕᐊᑦ ᖃᓂᒋᔮᓂ ᖃᐅᔨᔭᐅᖃᑦᑕᕐᓯᒪᔪᐃᑦ, 

ᐃᖃᓗᑦᑑᑦᑎᐊᖕᒥᓗ ᑕᑯᔪᖃᖃᑦᑕᕐᓯᒪᒋᓪᓗᓂ ᐃᒻᒪᖃᑦᑕᐅᖅ ᖁᓪᓗᖅᑑᒥ 

ᐱᑕᖃᑐᐃᓐᓇᕆᐊᓕᒃ.  ᑐᓗᒐᖓᔪᐃᑦ ᕿᓐᓂᖅᑕ ᖁᐸᓄᐊ ᖃᐅᔨᓴᕐᑕᐅᓚᐅᕐᓯᒪᔪᐃᑦ 

2006ᖑᑎᓪᓗᒍ ᐆᒪᔪᖕᓂ ᑭᓪᓕᓯᓂᐊᕐᑎᖏᓐᓄᑦ ᑲᓇᑕᒥ ᐃᓱᒫᓗᓐᓇᕐᓯᔪᒧᑦ ᐊᒻᒪᓗ 

ᑎᑎᕋᕐᑕᐅᓚᐅᕐᑐᖅ ᑕᐃᒪᐃᑦᑐᒧᑦ ᑎᑎᕋᕐᓯᒪᔪᖁᑎᓄᑦ 1ᒥᒃ ᓂᖅᔪᑎᓄᑦ 

ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ 2009ᒥ. 
 
 

70ᐳᓴᑦᖏᑦ ᓄᓕᐅᕐᕕᒋᕙᒃᑕᖏᑕ ᑐᓗᒐᖓᔪᐃᑦ ᕿᓐᓂᖅᑕ ᖁᐸᓄᐊ ᑲᓇᑕᒦᓲᑦ 

ᐱᕈᕐᑐᖃᐅᕐᑐᒥᒃ ᐊᒻᒪᓗ ᖃᑦᓯᐅᓂᖏᑦ ᐅᑉᐱᕆᔭᐅᔪᑦ ᐊᑉᐸᖅᓯᒪᒻᒪᑕ 85ᐳᓴᑦᒥᒃ ᐊᑯᓐᓈᓂ 

1966 ᐊᒻᒪᓗ 2003.  ᖃᑦᓯᐅᓂᖏᑦ ᑕᑯᑦᓴᒃᑯᑦ ᐊᑉᐸᕐᐸᓪᓕᐊᔪᑦ ᓱᒃᑲᐃᓐᓂᕐᓴᒥᐅᒐᓗᐊᖅ.  

ᐊᑉᐸᕐᐸᓪᓕᐊᓂᖏᑦ ᑐᓗᒐᖓᔪᐃᑦ ᕿᓐᓂᖅᑕ ᖁᐸᓄᐊ ᐱᔾᔪᑕᐅᓱᕆᔭᐅᔪᖅ 

ᐊᓯᔾᔨᕐᐸᓪᓕᐊᓂᖓᑕ ᒪᓴᐃᑦ ᐅᑭᐅᖑᑎᓪᓗᒍ ᓇᔪᕐᐸᒃᑕᖏᓐᓂᒃ ᓂᒋᐊᓂ ᒥᐊᓕᒐᐃᑦ 

ᓄᓇᖓᓐᓂ ᐊᓯᖏᓐᓄᑦ ᓇᔪᒐᐅᔪᓄᑦ.  ᐊᓯᖏᑦᑕᐅᖅ ᐱᔾᔪᑕᐅᓱᕆᔭᐅᔪᑦ ᐊᑉᐸᕐᓯᒪᓂᖏᑦ 

ᓇᔪᒐᖏᖅᑕᐅᓂᖏᓐᓄᑦ ᓄᓕᐅᕐᕕᒋᕙᒃᑕᖏᓐᓂ, ᑐᖁᑕᐅᖃᓪᓚᓐᓂᖏᓐᓄᑦ, ᓯᓚᐃᓐᓇᖕᒥ 

ᐳᔪᕐᓗᓄᑦ, ᓯᓚᐅᑉ ᐊᓯᔾᔨᕐᐸᓪᓕᐊᓂᖏᓐᓄᑦ, ᐊᒥᓱᕈᖕᓂᖏᓐᓄᑦ ᐆᒪᔪᕐᑐᓲᓄᑦ ᐊᒻᒪᓗ 

ᓂᕆᓇᓱᒃᐸᑦᑕᖏᓐᓂᒃ ᐊᓯᖏᓐᓄᑦ ᓂᕆᔭᐅᓂᖏᓐᓄᑦ.  

 

ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖅᓇᐅᑏᑦ 
 

ᓂᖅᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ ᐊᑖᒍᑦ, ᐱᑕᖃᖏᑦᑐᖅ ᑐᓗᒐᖓᔪᐃᑦ 

ᕿᓐᓂᖅᑕ ᖁᐸᓄᐊ ᐱᔭᐅᑦᑕᐃᓕᓂᖏᓐᓂᒃ ᐅᒃᕙᓗ ᐋᕿᑦᑕᐅᓂᕐᑕᖃᕐᓗᓂ ᓇᔪᒐᖏᓐᓄᑦ 

ᐆᒪᔪᖕᓄᑦ ᑎᑎᕋᕐᑕᐅᓯᒪᔪᓄᑦ ᐃᓱᒫᓗᒋᔭᐅᓕᕐᑐᓄᑦ, ᑭᓯᐊᓂᓕ, ᐱᑕᖃᕐᑐᖅ ᐋᕿᒃᓯᓂᖕᒥᒃ 

ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖕᓇᐅᑎᒥᒃ. 

 



ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖕᓇᐅᑎ ᐅᐸᒐᐅᔪᖅ ᐃᒪᐃᑦᑐᖅ ᑲᒪᒋᔭᐅᓗᓂ ᐅᒃᕙᓗ 

ᐳᖅᑐᓯᒋᐊᕐᐸᓪᓕᐊᓗᒍ ᖃᑦᓯᐅᓂᕆᔭᖏᑦ ᐊᒻᒪᓗ ᖃᓄᖅ ᐱᕙᓪᓕᐊᒍᓐᓇᖕᓂᖏᓐᓂᒃ 

ᑐᓗᒐᖓᔪᐃᑦ ᕿᓐᓂᖅᑕ ᖁᐸᓄᐊ ᑲᓇᑕᒥ.  ᖃᐅᔨᒪᔭᐅᓗᐊᖏᑦᑐᐃᑦ ᓱᓇᐃᑦ 

ᐊᒃᑕᖕᓇᕈᑕᐅᔪᓐᓇᖕᒪᖔᑕ ᑐᓗᒐᖓᔪᐃᑦ ᕿᓐᓂᖅᑕ ᖁᐸᓄᐊ ᐆᒪᓇᓱᐊᖕᓂᖏᑦ 

ᑕᐃᒪᐃᒻᒪᑦ ᖃᒪᒋᓗᒍ ᐳᖅᑐᓯᒋᐊᕐᐸᓪᓕᐊᓗᒋᑦ ᖃᑦᓯᐅᓂᕆᔭᖏᑦ ᒫᓐᓇᐅᔪᖅ 

ᐊᑐᕐᑕᐅᔪᓐᓇᕐᑐᖅ ᕿᓚᒻᒥᒃᑯᑦ.  ᐊᒃᑐᖅᑕᐅᔾᔪᑎᒋᓴᕋᐃᑦᑕᖏᑦ ᖃᐅᔨᔭᐅᓇᓱᓪᓗᑎᒃ 

ᑐᑭᓯᔭᐅᑦᓯᐊᕐᓗᑎᓪᓗ, ᐅᐸᒐᐅᒍᒪᔪᖅ ᐊᒥᓱᕈᒋᐊᒍᓐᓇᖁᓪᓗᒋᑦ ᖃᑦᓯᐅᓂᖏᑕ 

ᐊᑐᕐᑕᐅᔪᓐᓇᓂᕐᓴᐅᓂᐊᕐᑐᖅ.  ᖃᓄᐃᓕᐅᕈᑕᐅᔪᒪᔪᑦ ᐊᐅᓚᑦᓯᓃᓪᓗ ᐋᕿᓱᕐᓯᒪᔪᑦ 

ᐱᔭᕇᕐᓯᑦᓯᐊᖕᓂᕐᓴᐅᒐᔭᕐᑐᒍᑦ ᐅᐸᒐᖕᒥᒃ ᐅᖃᕐᓯᒪᕗᑦ ᐊᑐᓕᖁᔭᐅᔪᒥᒃ 

ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖕᓇᐅᑎ 

 

ᐊᑐᕐᑕᐅᒍᒪᔪᓂᒃ ᐊᑐᓕᖁᔭᐅᔪᓂᒃ ᐱᑕᖃᖏᑦᑐᖅ ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖕᓇᐅᑎᒥᒃ 

ᐊᑐᕐᑕᐅᒐᔭᕐᑐᒥᒃ ᓄᓇᕘᒥ. 

 

ᓄᓇᓕᖕᓂᒃ ᖃᐅᔨᒃᑲᐃᓂᖅ: 
 

ᓅᕙᐃᕙ 2012ᒥ, ᐱᖓᓱᑦ ᓄᓇᓖᑦ ᖃᐅᔨᒋᐊᕐᕕᐅᓚᐅᕐᑐᑦ 

ᑎᑎᕋᕐᑕᐅᖃᑕᐅᔪᒪᕙᓪᓕᐊᑎᓪᓗᒋᑦ ᑐᓗᒐᖓᔪᐃᑦ ᕿᓐᓂᖅᑕ ᖁᐸᓄᐊ ᑎᑎᖃᑎᒍᑦ 

(ᐊᕐᕕᐊᑦ, ᐃᖃᓗᑦᑑᑦᑎᐊᖅ ᐊᒻᒪᓗ ᖁᓪᓗᖅᑑᖅ).  ᑐᓂᔭᐅᓚᐅᕐᓯᒪᔪᐃᑦ ᑐᓗᒐᖓᔪᐃᑦ 

ᕿᓐᓂᖅᑕ ᖁᐸᓄᐊ ᒥᑦᓵᓄᑦ ᐊᐅᓚᑦᓯᓂᐅᑉ ᐸᖕᓇᐅᑎᖓᓂᒃ ᐊᒻᒪᓗ 

ᐊᐱᕆᔭᐅᓚᐅᕐᓯᒪᔪᐃᑦ ᑲᑎᒪᖃᑕᐅᓪᓛᑦᑖᒍᒪᒻᒪᖔᑕ ᓄᓇᖏᓐᓂ.  ᑭᐅᔭᐅᒍᒪᓚᐅᕐᑐᒍᑦ 

ᓅᕙᐃᕙ 30ᖑᓚᐅᖏᓐᓂᖓᓂ ᐱᔾᔪᑎᒋᓪᓗᒍ ᖃᓄᐃᖁᔭᐅᓂᖏᑦ ᑐᓂᒍᒪᓪᓗᑎᒍ 

ᓄᓇᕘᒥ ᐊᖑᓇᓱᑦᑐᓕᕆᔨᒃᑯᖏᑕ ᑲᑎᒻᒪᔨᖏᓐᑕ ᑎᓴᒪᖓᓐᓂ ᑲᑎᒻᒪᓂᐊᕐᑎᓪᓗᒋᑦ 

ᑏᓯᒻᐱᕆᒥ.  ᐊᑭᓐᓇᒨᕐᑐᒃᓴᐅᔪᓂᓪᓗ ᐊᐅᓪᓚᑎᒃᓯᓚᐅᖕᒥᔪᒍᑦ ᑐᓗᒐᖓᔪᐃᑦ ᕿᓐᓂᖅᑕ 

ᖁᐸᓄᐊ ᒥᑦᓵᓄᑦ ᑎᑭᕋᕐᔪᐊᒧᑦ, ᑲᖏᕐᓯᓂᖕᒧᑦ, ᐃᒡᓗᓕᒑᕐᔪᖕᒧᑦ ᐊᒻᒪᓗ ᖃᒪᓂᑦᑐᐊᖕᒧᑦ 

ᐊᐱᕆᓪᓗᑎᒍ ᑕᑯᓯᒪᒻᒪᖔᑕ ᑖᑦᓱᒥᖓ ᑎᖕᒥᐊᖑᔪᒥᒃ ᐊᒻᒪᓗ ᖃᐅᔨᒋᐊᕐᕕᐅᔪᒪᒻᒪᖔᑕ. 

 

ᐊᑐᓕᖁᔭᐅᔪᑦ: 
 

 

ᓄᓇᕘᒥ ᐆᒪᔪᓕᕆᔨᕐᔪᐊᑯᑦ ᑲᑎᒻᒪᔨᖏᑦ ᐊᐱᕆᔭᐅᕗᑦ ᖃᓄᐃᖁᔨᓂᖏᓐᓂᒃ 

ᐃᑲᔪᕐᑐᐃᒻᒪᖔᑕ ᓄᓇᕐᔪᐊᓕᒫᒥ ᓂᖅᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ 

ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖕᓇᐅᑎᒥᒃ ᑖᑦᓱᒧᖓ ᑐᓗᒐᖓᔪ ᕿᓐᓂᖅᑕ ᖁᐸᓄᐊ, 

ᑕᐃᒪᐃᒍᒪᒍᑎᒃ, ᐊᖏᖕᒪᖔᑕ ᐊᖏᖏᒻᒪᖔᑕᓘᓐᓃᑦ ᐊᐅᓚᑦᓯᔾᔪᑕᐅᓂᐊᖅᑐᑦ 

ᐸᖕᓇᐅᑎᒥᒃ 

 

ᐋᕿᓱᖅᑕᖓ: 
 



ᓖᓴ ᐱᐅᕆ 

ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᐃᖃᓗᓐᓂ    ᓅᕙᐃᕙ 2, 2012  

ᐊᔾᔨᖑᐊᖅ 1 ᑖᓐᓇ ᓇᓗᓇᐃᔭᐃᔪᖅ ᑐᓗᒐᖓᔪᐃᑦ ᕿᓐᓂᖅᑕ ᖁᐸᓄᐊ 

ᓇᒦᓲᖑᓂᖏᓐᓂᒃ ᓄᓕᐅᕐᐸᓪᓕᐊᓕᕐᑎᓪᓗᒋᑦ ᐊᒻᒪᓗ ᐅᑭᐅᒥ ᓇᔪᕐᐸᒃᑕᖏᑦ. 



 

 

1 

1 

ᐊᑐᓕᖁᔭᐅᔪᖅ ᐊᐅᓚᑦᓯᔾᔪᑕᐅᓂᐊᖅᑐᓄᑦ ᐸᖕᓇᐅᑏᑦ ᑐᓗᒐᖓᔪ ᕿᓐᓂᖅᑕᑦ 

ᖁᐸᓄᐊᑦ ᑲᓇᑕᒥ 

ᓇᐃᓈᕐᓯᒪᔪᖅ 

 

ᐅᓇ ᓇᐃᓈᕐᓯᒪᔪᖅ ᑐᓂᔭᐅᔪᖅ ᐊᑐᓕᖁᔭᐅᔪᒥᒃ ᐊᐅᓚᑦᓯᔾᔪᑕᐅᓂᐊᖅᑐᓄᑦ ᐸᖕᓇᐅᑎᑦ 

ᑐᓗᒐᖓᔪ ᕿᓐᓂᖅᑕᑦ ᖁᐸᓄᐊᑦ.  ᑐᓗᒐᖓᔪᖅ ᕿᓐᓂᖅᑕᑦ ᖁᐸᓄᐊᑦ  

ᐃᓕᔭᐅᓚᐅᕐᓯᒪᔪᖅ ᐃᓱᒫᓗᒋᔭᐅᓕᕐᑐᒨᕐᑕᐅᓪᓗᓂ ᐆᒪᔪᐃᑦ ᐃᓄᐃᓴᓪᓕᓗᐊᖁᓇᒋᑦ ᐊᑖᓂ 

ᓂᕐᔪᑎᓄᑦ ᐃᓱᒫᓗᒋᔭᐅᓕᖅᑐᓄᑦ ᐱᖁᔭᖅ 2009ᖑᑎᓪᓗᒍ. 

   

 

 

 

 

 

 

 

 

 

ᖃᐅᔨᓴᕐᑕᐅᓚᐅᕐᑎᓪᓗᒋᑦ ᐃᓕᔭᐅᓚᐅᕐᑐᑦ: ᐊᐃᐳᕈ 2006 
 

ᑕᐃᔭᐅᔪᓯᖏᑦ: ᑐᓗᒐᖓᔪᑦ ᕿᓐᓂᖅᑕ ᖁᐸᓄᐊ 
 

ᖃᐅᔨᓴᖅᑎᒻᒪᕇᑦ ᐊᑦᓯᕐᓯᒪᔭᖓᑦ: Euphagus carolinus 
 

ᑭᓪᓕᓯᓂᐊᕐᑎᓄᑦ ᖃᓄᐃᓕᔭᐅᓯᒪᓂᖏᑦ: ᐃᓱᒫᓗᓐᓇᕐᓯᔪᑦ 
 

ᐱᔾᔪᑎᖓ ᐃᓕᔭᐅᓯᒪᓂᖏᑕ: 70ᐳᓴᑦ ᐅᖓᑖᓄᑦ ᓄᓕᐅᕐᕕᖏᑦ ᑎᖕᒥᐊᑦ ᑲᓇᑕᐅᑉ 

ᓇᐹᕐᑐᖃᐅᕐᑐᓃᑦᑐᑦ. ᑎᖕᒥᐊᖅ ᐊᖏᔪᐊᓘᔪᒥᒃ ᐊᑉᐸᖅᓯᒪᒻᒪᑕ ᑕᑯᓗᒋᑦ 

ᑲᔪᓯᕙᓪᓕᐊᑐᐃᓐᓇᕐᑐᖅ, ᓱᒃᑲᐃᓪᓕᕙᓪᓕᐊᔫᒐᓗᐊᖅ ᐊᑉᐸᖅᐸᓪᓕᐊᓂᖏᑦ.  ᐱᑕᖃᖏᒻᒪᑦ 

ᑕᒪᓐᓇ ᐅᑎᕐᑎᒐᒃᓴᐅᒻᒪᖔᑦ.  ᖃᐅᔨᒪᔭᐅᔪᑦ ᐊᒃᑐᖅᑕᐅᒍᑎᒋᔪᓐᓇᕐᑕᖏᑦ ᐱᓗᐊᕐᑐᒥᒃ 

ᐅᑭᐅᒃᑯᑦ ᓇᔪᕐᐸᒃᑕᖏᓐᓂ, ᐃᓚᒋᔭᐅᓪᓗᓂ ᓇᔪᒐᖏᑦ ᐊᓯᔾᔨᕐᑕᐅᓂᖏᓐᓄᑦ 

ᑐᓗᒐᖓᔪᓄᓪᓗ ᐱᑕᖃᓗᐊᔾᔭᐃᑯᑕᐅᔪᓄᑦ ᒥᐊᓕᒐᐃᑦ ᓄᓇᖓᓐᓂ. 
 

ᑲᓇᑕᒦᓐᓂᖏᑦ:  ᐳᕆᓐᔅ ᐃᐊᑦᕗᑦ ᕿᑭᕐᑕᖓᓂ, ᓅᕙ ᓯᑯᓴ, ᓂᐅ ᕗᕋᓐᓱᕕᒃ, ᓂᐅᕙᓐᓛᓐ 

ᐊᒻᒪᓗ ᓛᐸᑐᐊᒥ, ᑯᐸᐃᒃ, ᐋᓐᑎᐅᕆᔪ, ᒫᓂᑐᕙ  ᓯᔅᑳᑦᓯᕗᐊᓐ, ᐃᐅᕘᑕ, ᕗᕆᑎᔅ 

ᑲᓚᒻᕕᔭ, ᔫᑲᓐ, ᓄᓇᑦᓯᐊᖅ ᐊᒻᒪᓗ ᓄᓇᕗᑦ.  
 

ᑭᓪᓕᓯᓂᐊᕐᑎᓄᑦ ᖃᓄᐃᓕᔭᐅᓯᒪᓂᖏᑦ: ᐃᓕᔭᐅᓚᐅᕐᓯᒪᔪᖅ ᐃᓱᒫᓗᓐᓇᕐᓯᔪᒧᑦ ᐊᐃᐳᕈ 

2006ᖑᑎᓪᓗᒍ.  

ᑖᓐᓇ ᓄᓇᖑᐊᖅ 1 ᐊᑐᓕᖁᔭᐅᔪᒥ ᐊᐅᓚᑦᓯᔾᔪᑕᐅᓂᐊᖅᑐᓄᑦ ᐸᖕᓇᐅᑎ.  

ᑕᑯᑦᓴᐅᑎᒃᓯᔪᖅ ᓄᓕᐅᕐᕕᒋᓲᖏᓐᓂᒃ ᐅᑭᐅᒃᑯᓪᓗ ᓇᔪᕐᐸᒃᑕᖏᓐᓂᒃ ᑐᓗᒐᖓᔪᑦ 

ᕿᓐᓂᖅᑕ ᖁᐸᓄᐊᑦ ᐅᐊᓐᓇᓂ ᑲᓇᑕᐅᑉ.  ᕿᖕᓈᖓᓂᕐᓴᖅ ᑕᕐᓴᖓ ᓇᓗᓇᐃᔭᐃᔪᖅ 

ᐅᑭᐅᒃᑯᑦ ᓇᔪᖃᑦᑕᕐᑕᖏᑦ ᐊᒻᒪᓗ ᐃᓱᖅᑕᐅᓂᖓ ᓇᓗᓇᐃᔭᐃᔪᖅ 

ᓄᓕᐅᕐᕕᒋᒋᐊᕐᑐᐸᑦᑕᖏᑦ.  ᑐᓗᒐᖓᔪᑦ ᕿᓐᓂᖅᑕ ᖁᐸᓄᐊᑦ   ᐅᑭᐅᒃᑯᑦ 

ᓇᔪᓲᕆᒻᒥᔭᖏᑦ ᑕᖅᓴᓛᓕᐅᕐᓯᒪᔪᓂ.  

 

ᐊᑐᓕᖁᔭᐅᔪᖅ ᐊᐅᓚᑦᓯᔾᔪᑕᐅᓂᐊᖅᑐᓄᑦ ᐸᖕᓇᐅᑎ ᐸᖕᓇᐅᑎᐅᕗᖅ 

ᐱᓕᕆᐊᕆᔭᐅᔪᒪᔪᓂᒃ ᐅᐸᒐᐅᒍᒪᔪᓂᓪᓗ ᑐᓗᒐᖓᔪᖃᑦᓯᐊᖏᓐᓇᖁᓪᓗᒍ, ᑎᖕᒥᐊᖅ 

ᐊᒃᑐᕐᑕᐅᓴᕋᐃᑦᑑᔪᖅ ᐊᕙᑎᑦᑕ ᐊᓯᔾᔨᕐᐸᓪᓕᐊᓂᖏᓐᓄᑦ ᑭᓯᐊᓂᓕ 

ᓄᖑᑉᐸᓪᓕᐊᓕᔮᖏᑦᑑᒐᓗᐊᑦ.  

ᐅᓇ ᓇᐃᓈᕐᓯᒪᔪᖅ ᐅᓂᒃᑳᖅ ᐃᓗᐃᑦᑑᓂᕐᓴᒥᒃ ᖃᓪᓗᓈᑎᑑᖓᔪᓂ ᐱᓯᒪᔪᖅ ᑐᓗᒐᖓᔪᑦ 

ᕿᓐᓂᖅᑕ ᖁᐸᓄᐊᑦ    ᐊᐅᓚᑦᓯᔾᔪᑕᐅᓂᐊᖅᑐᓄᑦ ᐸᖕᓇᐅᑎᓂᒃ. 

ᖃᓪᓗᓈᑎᑐᖓᔪᖅ ᐊᔾᔨᖓ ᐊᑐᓕᖁᔭᐅᓯᒪᔪᖅ ᐊᐅᓚᑦᓯᔾᔪᑕᐅᓂᐊᖅᑐᓄᑦ ᐸᖕᓇᐅᑎ 

ᑐᓂᔭᐅᓯᒪᔪᖅ ᓄᓇᕘᒥ ᐊᖑᓇᓱᑦᑐᓕᕆᔨᒃᑯᖏᑕ ᑲᑎᒻᒪᔨᖏᓐᓄᑦ ᕿᒥᕐᕈᒍᓐᓇᖕᓂᐊᖕᒪᑕ. 

 

ᒥᑦᓵᓄᑦ ᑐᓗᒐᖓᔪᑦ ᕿᓐᓂᖅᑕ ᖁᐸᓄᐊ (ᒪᑉᐱᕐᑐᒐᖓᓂ 4-8) 

ᑕᒪᓐᓇ ᐊᑐᓕᖁᔭᐅᓂᖓ ᐊᐅᓚᑦᓯᔾᔪᑕᐅᓂᐊᖅᑐᓄᑦ ᐸᖕᓇᐅᑎ ᑐᓗᒐᖓᔪᑦ ᕿᓐᓂᖅᑕᑦ 

ᖁᐸᓄᐊᑦ ᑐᑭᓯᓇᕐᓯᑎᒃᓯᔪᖅ ᖃᓄᐃᑑᓂᖏᓐᓂᒃ, ᖃᑦᓯᐅᓂᖏᓐᓂᒃ ᐊᒻᒪᓗ 

ᓱᑯᑦᓯᕐᒦᖃᑦᑕᖕᓂᖏᓐᓂ ᑲᓇᑕᒥ, ᐱᑭᐅᖃᕐᕕᖏᑦ ᐅᑭᐅᒥᓪᓗ ᖃᐅᔨᓴᕐᑕᐅᓂᕆᕙᒃᑕᖏᑦ, 

ᐊᒻᒪᓗ ᐱᔭᕆᐊᖃᕐᐸᑦᑕᖏᑦ ᓄᓕᐅᕐᑎᓪᓗᒋᑦ  ᓄᓕᐊᕐᑎᓐᓇᒋᓪᓗ.  

 ᑐᓗᒐᖓᔪ ᕿᓐᓂᖅᑕᑦ ᖁᐸᓄᐊᑦ ᐊᖏᓗᐊᖏᑦᑐᖅ ᓂᓪᓕᐊᓲᖅ 

ᓂᓪᓕᐊᒍᓯᖓᓂᒃ.  ᐊᖑᑎᕕᐊᑦ ᐊᖕᓇᕕᐊᓪᓗ ᐃᓴᕈᑯᑖᖃᕐᑐᑦ 

ᓄᕝᕗᑦᓯᐊᕆᑦᑑᓪᓗᑎᒃ, ᐃᔨᖏᑦ ᖁᕐᓱᐊᖓᔪᐃᑦ, ᐃᓯᒐᔮᖏᑦ ᕿᓐᓂᕐᑕᐃᑦ, 

ᓯᒡᒍᖏᑦ ᓂᐅᖓᔪᑦ ᓂᐊᖁᐊᓂᒃ ᓇᐃᓐᓂᕐᓴᐅᓪᓗᑎᒃ.  ᓄᓕᐅᕐᑎᓪᓗᒋᑦ, 

ᐊᖑᑎᕕᐊᑦ ᕿᓐᓂᕐᑕᐃᓐᓇᐃᑦ ᕿᓪᓕᕐᑐᒥᒃ ᐆᔭᐅᔭᐅᓪᓗᑎᒃ ᑎᒥᖓᒍᑦ 

ᐊᒪᓗ ᕿᓪᓕᕐᑐᒥᒃ ᐸᐳᓪᓗᓂ ᓂᐊᖁᐊ ᖁᖓᓯᖓᓗ.  ᓄᓕᐅᕐᑎᓐᓇᒋᑦ 

ᑕᕐᓴᖃᓲᑦ ᑲᔪᕈᔫᓪᓗᑎᒃ.  ᐊᖕᓇᕕᐊᑦ ᐃᓱᖅᑕᐅᓪᓗᑎᒃ ᕿᓪᓕᕐᑑᓪᓗᓂ 

ᑐᖑᔪᐊᖓᔪᖅ-ᐆᔭᐅᔭᖅ ᓄᓕᐅᕐᑎᓪᓗᒋᑦ.  ᓄᓕᐅᕐᑎᓐᓇᒋᑦ ᐊᖕᓇᕕᐊᑦ 

ᐃᔾᔨᐊᑕ ᑭᓪᓕᐊᒍᑦ ᑕᖅᓴᑯᑖᖃᓲᑦ ᐊᒻᒪᓗ ᑲᔪᐊᖓᐃᓐᓇᐅᔭᕐᑐᑎᒃ 

ᐃᓱᕐᑕᐅᓪᓗᑎᒃ ᑐᓄᐊᒍᑦ ᐸᐱᖏᑎᒍᓪᓗ ᐊᒻᒪᓗ ᐃᓴᕈᖏᑎᒍᑦ.  

 ᑐᓗᒐᖓᔪᑦ ᕿᓐᓂᖅᑕᖅ ᖁᐸᓄᐊᑦ ᓇᓂᔭᐅᓲᖑᔪᑦ ᐊᕕᑦᑐᖅᓯᒪᔪᓕᒫᓂ 

ᓄᓇᐅᔪᓂ ᑲᓇᑕᒥ. 

 ᓄᓕᐅᕐᐸᒃᑐᑦ ᓇᐹᒃᑐᓕᖕᒥᒃ ᒪᓴᐅᔪᓂ. 

 ᐅᑭᐅᒃᑯᑦ ᑲᓇᓐᓈᓃᓲᑦ ᒥᐊᓕᒐᐃᑦ ᐊᒻᒪᓗ ᐃᓛᓐᓂᒃᑯᑦ ᓂᒋᕐᐸᓯᐊᓂ 

ᑲᓇᑕᐅᑉ ᓄᓇᓕᕐᔪᐊᖏᑕ ᐊᕕᑦᑐᕐᓯᒪᔪᖁᑎᖏᓐᓂ. 

 ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊ ᐅᑭᐅᒃᑯᑦ ᓇᔪᖃᑦᑕᕐᑕᖏᓐᓂ 

ᓱᓕᔪᕆᔭᐅᔪᑦ ᐊᑉᐸᖅᓯᒪᓂᖏᓐᓂᒃ 85ᐳᓴᓐᑎᒥᒃ ᐊᑯᓐᓂᖏᓐᓂ 1966 

ᐊᒻᒪᓗ 2003. 

 ᐅᑭᐅᒃᑯᑦ ᓇᐹᕐᑐᓕᖕᒥᐅᑕᐅᕙᒃᑐᑦ ᒪᓴᐅᔪᓂ. 

 ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊ ᓂᕆᓲᑦ ᖁᐱᕐᕈᓂᒃ ᐃᒪᖕᒥᐅᑕᓂᓪᓗ  

ᐊᒻᒪᓗ ᖁᐱᕐᕈᒃᓴᐅᔪᓂᒃ.  ᐅᑭᐅᒃᑯᑦ ᑐᓛᒋᐊᕐᑐᓕᕐᑎᓪᓗᒋᓪᓗ 

ᓂᕆᓇᓱᑉᐸᑦᑐᑦ ᖃᖁᐊᒐᖕᓂᒃ, ᐱᕈᒃᑐᒃᓴᓂᒃ, ᐸᐅᖓᓂᒃ ᐊᒻᒪᓗ 

ᓰᓐᓇᕐᑐᓂᒃ. 

 

ᐊᒃᑐᕐᑕᐅᔾᔪᑎᒋᔪᓐᓇᕐᑕᖏᑦ ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ (ᒪᑉᐱᕐᑐᒐᖏᓐᓂ 8-

12) 

ᒪᓐᓇ ᐊᑐᓕᖁᔭᐅᔪᖅ ᐊᐅᓚᑦᓯᔾᔪᑕᐅᓂᐊᖅᑐᑦ ᐸᕐᓇᐅᑎ ᐅᖃᐅᓯᓕᒃ ᓱᓇᐃᑦ ᑐᓗᒐᖓᔪᑦ 

ᕿᓐᓂᖅᑕᖅ ᖁᐸᓄᐊᑦ ᐊᑉᐸᕐᑎᒃᓯᔪᓐᓇᕐᑐᓂᒃ.  ᐱᒋᐊᕐᓗᒍ ᖁᕙᓯᓛᖑᔪᖅ 

ᐃᓱᒫᓗᓐᓇᕐᑐᖅ, ᖁᓕᐅᖏᓗᐊᕐᑐᑦ ᐊᒃᑐᕐᑕᐅᔾᔪᑕᐅᔪᓐᓇᕐᑐᑦ ᑐᓗᒐᖓᔪᑦ ᕿᓐᓂᖅᑕᖅ 

ᖁᐸᓄᐊᑦ  : 

 ᒪᓴᐃᑦ ᐊᓯᔾᔨᕐᑕᐅᓂᖏᑦ - ᐲᔭᕐᑕᐅᓂᖏᑦ ᓇᐹᕐᑐᓖᑦ ᒪᓴᐃᑦ 

ᐱᔾᔪᑎᒋᓪᓗᒍ ᖃᓄᐃᓕᐅᕐᐸᓪᓕᐊᔪᑦ ᐆᒃᑑᑎᒋᓗᒍ ᐱᕈᕐᑐᓂᒃ ᐆᒪᔪᖕᓂᓪᓗ 

ᐱᕈᕐᓴᐃᔩᑦ, ᐱᕈᖅᑐᑦᓴᔭ ᖃᐅᓯᐅᓪᓗᓂ, ᓇᐹᕐᑐᓂᒃ ᕿᔪᒃᓴᑖᕐᑐᑦ, 

ᐅᕐᓱᐊᓗᒃ ᐊᒻᒪᓗ ᒑᓴᓖᓂᒃ ᖃᓄᐃᓕᐅᕐᑐᑦ ᐊᒻᒪᓗ ᐅᓕᕕᒃᔪᐊᕐᑐᑦ 

ᑕᓯᓕᐊᕆᓯᒪᔪᑦ  

 ᓇᐹᕐᑐᐃᔭᐃᔪᑦ - ᓇᐹᕐᑐᐃᔭᐃᔪᑦ ᓇᐹᕐᑐᓕᓐᓂᒃ 

 ᓴᕕᕋᔭᑦᓴᒥᒃ ᓱᕈᓐᓇᖅᑐᓕᒃ ᐊᕿᕐᕉᔭᖅ ᓱᕈᕐᓇᕈᑕᐅᔪᓐᓇᖅᑐ - 

ᐊᒃᑐᕐᑕᐅᔪᑦ ᓱᕈᓐᓇᖅᑐᓕᒃ ᐊᕿᕐᕉᔭᖅ  

ᕿᑐᖏᐅᒍᓐᓇᑦᓯᐊᖏᑎᒃᓯᔪᓐᓇᕐᑐᖅ ᐊᓯᖏᓐᓂᓪᓗ ᐊᓯᔾᔩᓗᑎᒃ 

ᑐᖁᕋᐃᒍᓐᓇᕐᑐᑦ. 

 ᒪᓴᐅᔪᓂᒃ ᐆᑕᓐᓇᕐᑐᖃᖕᓂᖓ - ᐆᑕᓐᓇᕐᑐᖃᓕᕐᐸᓪᓕᐊᑐᐃᓐᓇᖕᓂᖏᑦ 

ᒪᓴᐃᑦ ᐊᓯᔾᔩᔪᓐᓇᕐᑐᑦ ᒪᓴᖕᒥᐅᑕᐅᔪᓕᒫᑦᓯᐊᖑᔪᓂᒃ ᐆᒃᑑᑎᒋᓗᒋᑦ 

ᐊᓯᔾᔨᕐᑕᐅᓂᖏᑦ ᓂᕆᔭᒃᓴᐃ ᐊᑐᐃᓐᓇᐅᓂᖏᑦ. 

 ᓯᓚᐅᑉ ᐊᓯᔾᔨᕐᐸᓪᓕᐊᓂᖓᓄᑦ ᐃᒪᐃᕐᐸᓪᓕᐊᔪᑦ ᒪᓴᐃᑦ - 

ᐃᒪᐃᕐᐸᓪᓕᐊᓂᖏᓐᓄᑦ ᒪᓴᐃᑦ ᓇᔪᕐᑕᐅᕙᒃᑐᑦ ᐃᒻᒪᖄ 

ᐱᑭᐅᖃᕐᕕᖃᖏᓐᓂᕐᓴᐅᓕᕐᓗᓂ ᓇᔪᒐᐃᑦ ᓂᕆᕙᒃᑕᖏᓪᓗ 

ᐱᑕᖃᖏᓂᕐᓴᐅᓕᕐᓗᑎᒃ ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ.  

 ᑐᓗᒐᖓᔪᖃᓗᐊᖏᑎᒃᓯᓃᑦ - ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ 

ᑐᖁᑕᐅᕙᖕᒪᑕ  ᐱᑕᖃᓗᐊᕐᑕᐃᓕᑎᒃᓯᔨᐅᔪᓄᑦ  ᐊᐅᓚᑕᐅᑲᓐᓂᖁᓪᓗᒋᑦ  

ᐸᒡᕕᓴᖕᓂᖏᓐᓄᑦ ᕿᓐᓂᖅᑕᑦ ᖁᐸᓄᐊᑦ ᐱᔾᔪᑎᒋᓪᓗᒍ 

ᑲᑎᖓᐅᓯᓲᖑᒻᒪᑕ ᐊᔾᔨᒌᖏᑦᑐᑦ ᐊᓯᖏᓐᓂᒃ ᑐᓗᒐᐅᖓᔪᓂᒃ. 

 ᐊᓯᔾᔨᕐᓂᐅᔪᑦ ᓄᓇᐅᑉ ᖄᖓᑕ ᐃᒪᖃᖃᑦᑕᖅᓂᖓ - ᒪᓴᐃᑦ 

ᐸᓂᖃᑦᑕᕐᓂᖏᓐᓄᑦ, ᐃᒪᖅ ᐊᑦᑐᐃᓂᖃᒍᓐᓇᖅᒪᑦ ᑐᓗᒐᖓᔪᑦ 

ᕿᓐᓂᖅᑕᑦ ᖁᐸᓄᐊᓂᒃ  ᐱᔾᔪᑎᒋᓪᓗᒍ ᒪᓴᖕᒥ ᓇᔪᒐᖃᒋᐊᖃᖕᓂᖏᓐᓄᑦ.   

 ᐊᓯᔾᔨᖕᓂᖏᓐᓄᑦ ᐆᒪᔪᕐᑐᓲᖑᔪᑦ ᐊᒻᒪᓗ ᐊᑭᕋᖏᑕ ᓂᕐᔪᑎᓂᒃ 

ᐊᕿᖃᖅᑕᐅᑐᑦ - ᐱᑕᑦᓯᖕᓂᖓᓄᑦ ᑎᖕᒥᐊᕐᐸᐅᓂᕐᓴᐅᔪᓂᒃ ᐆᒃᑑᑎᒋᓗᒍ 

ᐊᐅᐸᕐᑐᒥ ᐃᓱᕈᓖᑦ ᑐᓗᒐᖓᔪᐃᑦ ᐊᒻᒪᓗ ᑲᖑᓐᓈᖅ  

ᐊᒃᑐᕐᑕᐅᔾᔪᑎᒋᑐᐃᓐᓇᕆᐊᓕᖏᑦ ᐱᔾᔪᑎᒋᓪᓗᒍ ᑖᒃᑯᐊ ᑎᖕᒥᐊᑦ 

ᐃᕐᓯᓇᕐᓵᒍᓐᓇᖕᓂᖏᓐᓄᑦ ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ. 

 ᐋᓐᓂᐊᑦ ᐊᒻᒪᓗ ᖁᐱᕈᐃᑦ - ᖁᕝᕙᓯᓐᓂᖏᓐᓄᑦ ᓇᓂᔭᐅᕙᒃᑐᑦ 

ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᓂᒃ ᐅᑭᐅᖑᑎᓪᓗᒍ ᓇᔪᕐᐸᒃᑕᖏᓐᓂ 

ᑕᐃᒪᐃᒻᒪᑦ ᑖᒃᑯᐊ ᑎᖕᒥᐊᑦ ᐊᒃᑐᕐᑕᐅᕙᒃᐳᑦ ᐅᒃᕙᓗ/ᐊᒻᒪᓗ ᐆᒪᔪᑎᖏᑦ 

ᓱᒃᑰᓂᖅᓴᐅᔪᑦ.  

ᐊᐅᓚᑦᓯᔾᔪᑕᐅᓂᐊᖅᑐᑦ ᖃᓄᖅᑑᔪᑏᑦ (ᒪᑉᐱᕐᑐᒐᖏᓐᓂ 12-16) 

ᑐᒑᕐᑕᐅᔪᒪᔪᑦ ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖕᓇᐅᑎ ᓯᕗᓪᓕᕐᐹᒥ ᑲᒪᒋᑦᓯᐊᕐᓗᒋᑦ, ᐊᒻᒪᓗ 

ᐃᓚᒋᐊᒃᑲᓐᓂᕐᓗᒋᑦ ᑲᑦᓯᐅᓂᕆᔭᖏᑦ ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ, ᑭᖑᓂᐊᒍᑦ 

ᖃᓄᐃᖏᑦᓯᐊᓕᕐᓗᑎᒃ, ᐊᓯᔾᔨᕐᑕᐅᔪᓐᓇᖏᓕᕐᓗᓂ ᑲᑦᓯᐅᓂᕆᔭᖏᑦ ᑲᓇᑕᒦᑦᑐᑦ.  

ᐊᒥᓱᒻᒪᕇᑦ ᖃᓄᐃᓕᕈᑕᐅᔪᑦ ᐱᔭᕇᖅᑕᐅᓯᒪᓕᕐᑑᒐᓗᐊᑦ ᐅᒃᕙᓗ ᐱᕙᓪᓕᐊᓕᕐᑐᑦ 

ᑎᑭᐅᑎᓇᓱᓪᓗᒍ ᐊᐅᓚᑦᓯᔾᔪᑕᐅᓂᐊᖅᑐᑦ ᐅᐸᒐᐅᒍᒪᔪᑦ, ᐃᓚᒋᓗᓂᐅᒃ: ᖃᐅᔨᓴᖕᓃᑦ, 

ᐋᕿᑦᓱᐃᕙᓪᓕᐊᓂᖅ ᓄᓇᕐᔪᐊᓕᒫᒥ ᐱᓕᕆᖃᑎᒌᓐᓂᖕᒥᒃ ᒪᓃᑐᒥ ᐃᑲᔪᕈᓐᓇᕐᑐᒥᒃ ᓱᓇᐃᑦ 

ᐊᒃᑕᖕᓇᕈᑕᐅᒻᒪᖔᑕ, ᓇᓗᓇᐃᒃᑯᑕᓂᒃ ᐋᕿᑦᓯᖃᑦᑕᖕᓃᑦ, ᓄᓇᖏᓐᓂ 

ᖃᐅᔨᓴᖕᓂᖃᖅᓯᒃᓯᕙᓪᓕᐊᓗᓂ, ᑐᓛᖃᑦᑕᑎᓪᓗᒋ ᖃᐅᔨᓴᖕᓃᑦ, ᐊᐅᓚᑦᓯᓃᑦ, 

ᓱᕈᓐᓇᕐᑐᓕᕆᓃᑦ ᐊᒻᒪᓗ ᓄᓇᕐᔪᐊᓕᒫᒥ ᓴᐳᔾᔭᐅᕙᓪᓕᐊᔪᓕᕆᓃᑦ.  

ᐊᖏᓂᖅᓴᒥᒃ ᑕᐅᑐᖑᐊᕐᓗᒍ ᐊᐅᓚᑦᓯᔾᔪᑕᐅᓂᐊᖅᑐ ᐸᖕᓇᐅᑎ ᐃᒪᐃᑦᑑᕗᑦ: 

 ᓇᓗᓇᐃᕐᓗᒋᑦ ᑐᑭᓯᑦᓯᐊᖕᓂᕐᓴᕆᓗᒋᓪᓗ ᐊᒃᑕᖕᓇᕈᑕᐅᔪᑦ ᑐᓗᒐᖓᔪᑦ 

ᕿᓐᓂᖅᑕᑦ ᖁᐸᓄᐊᑦ ᓇᒥᑐᐃᓐᓈᕐᑐᑦ. 

 ᒥᑭᓪᓕᑎᕙᓪᓕᐊᓗᒋᑦ ᐊᒃᑕᖕᓇᕈᑎᒋᔭᖏᑦ ᑐᓗᒐᖓᔪᑦ ᕿᓐᓂᖅᑕᑦ 

ᖁᐸᓄᐊᑦ 

 ᐱᕙᓪᓕᐊᓗᓂ ᑐᑭᓯᓂᕐᓴᕆᔪᓐᓇᕐᓗᒋᑦ ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ 

ᖃᑦᓯᐅᓂᕆᕙᒃᑕᖏᑦ, ᓇᒦᖃᑦᑕᖕᓂᖏᑦ, ᑐᓴᐅᒪᑎᒋᐊᑲᓐᓂᕐᓗᒋ ᐊᒻᒪᓗ 

ᓇᔪᒐᖃᒋᐊᖃᖕᓂᕆᔭᖏᑦ ᑲᓇᑕᒥ.  

 ᐃᑲᔪᕐᑐᐃᓗᓂ ᑲᔪᓯᑎᑦᓯᐊᕐᓗᒋᓪᓗ ᐃᖃᓇᐃᔭᖃᑎᖃᑦᓯᐊᕐᓗᓂ   

ᐊᐅᓚᑦᓯᓂᖕᒨᖓᔪᓂᒃ ᐊᒻᒪᓗ ᓴᐳᔾᔭᐅᓯᒪᔪᓅᓕᖓᔪᓂᒃ 

ᖃᓄᐃᓕᐅᖕᓂᐅᔪᓂᒃ ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ 

ᓇᔪᖃᑦᑕᕐᑕᓕᒫᖏᓐᓂ. 

 

ᐊᒥᓱᒻᒪᕆᐅᔪᑦ ᓴᐳᔾᔭᐅᓂᖕᒨᖓᔪᐃᑦ  ᐊᑐᕆᐊᓖᑦ ᓇᓗᓇᐃᕐᑕᐅᔭᕆᐊᖃᕐᑐᐃᑦ 

ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖕᓇᐅᑎ ᐊᔾᔨᒌᖏᓐᓂᖃᐅᕐᑐᑦ ᐳᕐᑐᓂᕐᓴᐃᓪᓗ ᐊᑉᐸᓂᕐᓴᐃᓪᓗ 

ᓯᕗᓪᓕᐅᔾᔭᐅᔭᕆᐊᓖᑦ.  ᓯᕗᓪᓕᐅᔾᔭᐅᔭᕆᐊᓖᑦ ᓴᐳᔾᔭᐅᓯᒪᔪᓕᒻᒨᖓᔪᐃᑦ ᐅᑯᐊ ᐃᓚᖏᑦ: 

 ᖃᐅᔨᓴᕐᓗᒋᑦ ᐃᓅᓯᒋᕙᓚᐅᕐᑕᕗᑦ ᐊᓯᔾᔨᕐᓯᒪᔪᐃᑦ  ᑐᓴᐅᒪᑎᑦᓯᑲᓐᓂᕐᓗᑕ 

ᐊᒻᒪᓗ ᐊᒥᓱᐊᓘᓂᖏᑦ. 

 ᖃᐅᔨᓴᕐᓗᒋᑦ ᐱᔾᔪᑎᖏᑦ ᓴᕕᕋᔭᑦᓴᒥᒃ ᓱᕈᓐᓇᖅᑐᓕᒃ ᐊᕿᕐᕉᔭᖅ  ᐊᒻᒪᓗ 

ᐊᓯᖏᑦ ᓱᕈᓐᓇᕐᑐᐃᑦ ᑐᓗᒐᖓᔪᐃᑦ ᐊᑉᐸᕐᓯᒪᓂᖏᓐᓂ. 

 ᖃᐅᔨᓇᓱᒃᑲᓂᕐᓗᒋᑦ ᐊᒃᑐᕐᑕᐅᓂᕆᕙᒃᑕᖏᑦ ᓇᔪᒐᖏᑦ ᐊᓯᔾᔨᖕᓂᖏᓐᓂᒃ 

ᕿᑐᖏᐅᒍᓐᓇᖕᓂᖏᓐᓂᒃ.  

 ᐅᖃᐅᓯᕆᖃᑦᑕᕐᓗᒋᑦ ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ ᐊᑐᕐᑕᐅᖁᔭᐅᔪᑦ 

ᓄᑖᓂᒃ ᓄᑖᖑᕐᑎᒋᐊᕐᓯᒪᔪᓄᓪᓘᓐᓃᑦ ᐊᐅᓚᑦᓯᔾᔪᑕᐅᓂᐊᖅᑐᑦ ᐸᖕᓇᐅᑎ 

ᑭᒃᑯᑐᐃᓐᓈᕐᑐᓄᑦ ᓄᓇᒋᔭᐅᔪᓄᑦ, ᐊᕙᑎᑦᑎᓄᓪᓗ ᖃᐅᔨᓴᖕᓃᑦ ᐊᒻᒪᓗ 

ᓇᐹᕐᑐᖃᓕᕐᑎᒃᓯᕙᓪᓕᐊᓂᐅᔪᓂᒃ.  

 ᑐᑭᓯᓇᓱᓪᓗᒋᑦ ᖃᓄᐃᓪᓗᐊᕐᑐᒥᒃ ᓴᐳᔾᔭᐅᓯᒪᒋᐊᖃᖕᓂᖏᓐᓂᒃ ᑐᓗᒐᖓᔪᑦ 

ᕿᓐᓂᖅᑕᑦ ᖁᐸᓄᐊᑦ ᓄᓇᐃᑦ ᐊᕕᑦᑐᕐᓯᒪᔪᖁᑎᖏᑕ ᒪᓕᒐᖏᑦ ᐊᑐᕐᓗᒋᑦ 

ᐊᒻᒪᓗ ᓴᐳᔾᔭᐅᓯᒪᓕᒃᑲᓐᓂᖁᔨᖃᑦᑕᕐᓗᓂ ᐊᑐᒋᖃᓕᕋᐃᑉᐸᑦ.  

 ᓇᓗᓇᐃᕐᓗᒋᑦ, ᐊᑐᓕᕐᑎᒃᓯᑲᓐᓂᖁᔨᕙᓪᓗᓂ ᐊᒻᒪᓗ ᐊᐅᓚᑦᓯᓗᓂ 

ᓴᐳᔾᔭᐅᓯᒪᕕᐅᓗᐊᖑᐊᕐᑐᓂ ᒫᓐᓇᐅᔪᒃᑯᑦ ᓴᐳᔾᔭᐅᓯᒪᖏᑦᑐᓂᒃ. 

 ᖃᐅᔨᓇᓱᓪᓗᒋᑦ ᓄᓕᐅᕐᕕᖏᑦ ᐊᒻᒪᓗ ᓄᓕᐅᕐᕕᒋᔪᓐᓇᖅᕕᖏᑦ ᐊᒻᒪᓗ 

ᓇᔪᒐᖏᑕ ᐊᑐᕐᑕᐅᖃᑦᑕᖕᓂᖏᑦ ᑲᓇᑕᒥ. 

 ᖃᐅᔨᓴᕐᓗᒋᑦ ᖃᓄᐃᑦᑑᓂᖏᓐᓂᒃ ᐊᑐᐃᓐᓇᐅᔪᐃᑦ ᖃᑦᓯᐅᓂᖏᑦ ᐊᒻᒪᓗ 

ᐊᒥᓲᓂᖏᑦ ᑎᑎᕋᕐᑕᐅᓯᒪᔪᑦ ᓄᓕᐅᕐᕕᖏᓐᓂ ᐊᒻᒪᓗ ᖃᐅᔨᓇᓱᓪᓗᒋᑦ 

ᖃᐅᔨᒪᔭᐅᔪᑎᖏᑦ. 

 ᑭᒃᑯᓕᒫᖅ ᐅᖃᖃᑦᑕᖁᓗᒋᑦ ᑕᑯᔪᒥᓂᐅᓂᖏᓐᓂᒃ ᑐᓗᒐᖓᔪ ᕿᓐᓂᖅᑕᑦ 

ᖁᐸᓄᐊᓂᒃ. 

 ᐋᕿᑦᓱᐃᓗᓂ ᓄᓇᖃᕐᑐᓕᒫᑦ ᖃᐅᔨᓴᕐᑎᓪᓗᒋᑦ ᖃᐅᔨᔭᓇᓱᖁᓪᓗᒋᑦ 

ᐊᒻᒪᓗ ᓄᓇᖓ ᐱᑕᖃᖕᓂᖓᓂᒃ ᖃᐅᔨᓴᕐᑕᐅᓗᓂ, ᖃᑦᓯᐅᓂᖏᑦ 

ᑲᔪᓯᓂᖃᑦᓯᐊᖕᒪᖔᑕ ᓱᑯᑦᓯᐊᓅᖃᑦᑕᖕᓂᖏᓐᓂᓪᓗ ᖃᐅᔨᓴᕐᓗᒋᑦ 

ᑲᔪᓯᑦᓯᐊᖕᓂᖕᒪᖔᑕ ᐊᐅᓚᑦᓯᔾᔪᑕᐅᓂᐊᖅᑐᑦ ᐅᐸᒐᐅᒍᒪᔪᑦ ᕿᒥᕐᕈᔭᐅᖃᑦᑕᓂᐊᕐᑐᑦ 

ᐊᕐᕌᒍᐃᑦ ᑕᓪᓕᒪᑦ ᓈᒐᐃᑉᐸᑕ ᖃᐅᔨᔭᐅᖁᓪᓗᒋᑦ ᐃᒪᐃᓐᓂᖕᒪᖔᑕ: 

 ᖃᑦᓯᐅᓂᖏᑦ ᑐᓗᒐᖓᔪᑦ ᕿᓐᓂᖅᑕᑦ ᖁᐸᓄᐊᑦ ᑲᒪᒋᔭᐅᑦᓯᐊᖕᓂᖕᒪᖔᑕ 

ᐅᒃᕙᓗ ᖁᕝᕙᓂᖕᒪᖔᑕ ᑕᑯᓗᒋᑦ ᐅᓪᓗᒥᒨᖓᔪᐃᑦ ᖁᕝᕙᓯᓐᓂᕆᔭᖏᓐᓂᒃ. 

